
Gangamangalam

గఙ్గామఙ్గలమ్ 

శ్రీగణేశాయ  నమః ।
హరిచరణచారిణీ శిశిరగిరిదారిణీ కలుషభరవారణతరఙ్గా

నియతకలనాదినీ విమలజలశాలినీ తారిణీ జయతి భువి గఙ్గా ।
నిత్యమిహ తాపసా ధర్మచితమానసాః స్నానవిధిలబ్ధనవదేహాః

కృతబహులదుష్కృతా అపి కలుషవర్జితా  దధతి ముదమాప్తసురగేహాః ॥ ౧॥
పూతతమసైకతే  ధవలసికతావృతేయోగినో జపనియమమగ్నాః

స్వనయననిమీలనా గతవిషయదర్శనా ధ్యేయసురసంస్మరణలగ్నాః ।
బన్ధవినివృత్తయే  హసితజలసఞ్చయే ప్రతిదివసమత్ర  సమవేతాః

క్లేశశతమఞ్జసా   పుణ్యచితచేతసా వృణ్వతే సమ్మదముపేతాః ॥౨॥
వణిగుచితకర్మణా తరణిశతశోభనాసుమపకృతిమత్ర భువి ధత్త్

మకరవరవాహనా జనపదహితైషణావ్యాకులా  సుకృతమపి దత్తే ।
ఐహికశుభాశమా పరమపదవాఞ్ఛయాయామిమాం శ్రయతి  జనమాలా

జయతి భయహారికా జహుమునిదారికా సా చిరం విజితకలికాలా ॥ ౩॥
త్రిభువనమిదం  యయా ధన్యమనువృత్తయా లోకయుగకుశలశతసృష్టయా

రోగగణనాశినీ పృష్టిపరివేశినీ  దశహరా శాస్త్రవిధిదృష్టయా   ।
తీరతరుమజులా జలధిమభి చఞ్చలా సేయమహిమఙ్గలతరఙ్గా

గిరిశశిరసార్చితా సురమనుజపూజితా పావనీ జయతి భువి గఙ్గా ॥ ౪॥
బ్రహ్మాణ్డోదరభేదనాద్   భగవతః పాదాఙ్గులీనాం  నఖైః

జాతోయో వివరస్తతోర్చనజలస్రోతోఽవహద్  వేగతః ।
తస్మాచ్ఛమ్భుశిరస్తతో హిమగిరిం తస్మాదిదం భూతలం

గఙ్గాగత్య  పునాతి సర్వభువనం శ్రీభక్తిభాగీరథీ   ॥ ౫॥
ఇతి గఙ్గామఙ్గలం   సమ్పూర్ణమ్  ।

